
Kalapurushakritam Shri Krishna Stotram

காலபுருஷக்ரு’தம் ஶ்ரீக்ரு’ஷ்ணஸ்தோத்ரம்

காலபுருஷ உவாச ।
கோ வாऽஹம் கோ யம: கா ச ம்ரு’த்யுகந்யா ச வ்யாத⁴ய: ।
வயம் ப்⁴ரமாம:ஸததமீஶாஜ்ஞாபரிபாலகா:॥ 43॥
யஸ்ய ஸ்ரு’ஷ்டா ச ப்ரக்ரு’திர்ப்³ரஹ்மவிஷ்ணுஶிவாத³ய: ।
ஸுரா முநீந்த்³ரா மநவோ மாநவா:ஸர்வஜந்தவ:॥ 44॥
த்⁴யாயந்தே தத்பதா³ம்போ⁴ஜம் யோகி³நஶ்ச விசக்ஷணா: ।
ஜபந்தி ஶஶ்வந்நாமாநி புண்யாநி பரமாத்மந:॥ 45॥
யத்³ப⁴யாத்³வாதி வாதோऽயம் ஸூர்யஸ்தபதி யத்³ப⁴யாத் ।
ஸ்ரஷ்டா ப்³ரஹ்மாऽऽஜ்ஞயா யஸ்ய பாதா விஷ்ணுர்யதா³ஜ்ஞயா ॥ 46॥
ஸம்ஹர்த்தா ஶங்கர:ஸர்வஜக³தாம் யஸ்ய ஶாஸநாத் ।
த⁴ர்மஶ்ச கர்மணாம் ஸாக்ஷீ யஸ்யாஜ்ஞாபரிபாலக:॥ 47॥
ராஶிசக்ரம் க்³ரஹா:ஸர்வே ப்⁴ரமந்தி யஸ்ய ஶாஸநாத் ।
தி³கீ³ஶாஶ்சைவ தி³க்பாலா யஸ்யாஜ்ஞாபரிபாலகா:॥ 48॥
யஸ்யாஜ்ஞயா ச தரவ: புஷ்பாணி ச ப²லாநி ச ।
பி³ப்⁴ரத்யேவ த³த³த்யேவ காலே மாலாவதீஸதி ॥ 49॥
யஸ்யாஜ்ஞயா ஜலாதா⁴ரா ஸர்வாதா⁴ரா வஸுந்த⁴ரா ।
க்ஷமாவதீ ப்ரு’தி²வீ கம்பிதா ந ப⁴யேந ச ॥ 50॥
ஸஹஸா மோஹிதா மாயா மாயயா யஸ்ய ஸந்ததம் ।
ஸர்வப்ரஸூர்யா ப்ரக்ரு’தி:ஸா பீ⁴தா யத்³ப⁴யாத³ஹோ ॥ 51॥
யஸ்யாந்தம் ந விது³ர்வேதா³ வஸ்தூநாம் பா⁴வகா³அபி ।
புராணாநி ச ஸர்வாணி யஸ்யைவ ஸ்துதிபாட²கா:॥ 52॥
யஸ்ய நாம விதி⁴ர்விஷ்ணு: ஸேவதே ஸுமஹாந்விராட் ।
ஷோட³ஶாம்ஶோ ப⁴க³வத:ஸ ஏவ தேஜஸோ விபோ: ⁴ ॥ 53॥

ஸர்வேஶ்வர: காலகாலோ ம்ரு’த்யோர்ம்ரு’த்யு: பராத்பர: ।
ஸர்வவிக்⁴நவிநாஶாய தம் க்ரு’ஷ்ணம் பரிசிந்தய ॥ 54॥
ஸர்வாபீ⁴ஷ்டம் ச ப⁴ர்த்தாரம் ப்ரதா³ஸ்யதி க்ரு’பாநிதி: ⁴ ।
இமே யத்ப்ரேரிதா:ஸர்வே ஸ தா³தா ஸர்வஸம்பதா³ம் ॥ 55॥
இதி ப்³ரஹ்மவைவர்தபஹராணே ப்³ரஹ்மக²ண்டே³ பஞ்சத³ஶாத்⁴யாயாந்தர்க³தம்

காலபுருஷக்ரு’தம் ஶ்ரீக்ரு’ஷ்ணஸ்தோத்ரம் ஸமாப்தம் ।
ப்³ரஹ்மவைவர்தபுராண । ப்³ரஹ்மக²ண்ட³ । அத்⁴யாய 15/43-55॥

